
mailto:scienceproblems.uz@gmail.com
https://t.me/scienceproblems_uz

Kirish. Respublikamizdagi iqtisodiy islohotlarni chuqurlashtirish orqali iqtisodiyot 

tarmoqlarini rivojlantirish bugungi kundagi ustuvor vazifalarimizdan biri hisoblanadi. Bu 

borada, albatta, muhim chora tadbirlar amalga oshirilmoqda. Xususan, O‘zbekiston 

Respublikasi Prezidentining 2022-yil 28- yanvardagi PF-60-sonli “2022-2026-yillarga 

mo‘ljallangan Yangi O‘zbekistonning taraqqiyot strategiyasi to‘g‘risida”gi farmonining [1] 1-

ilovasida III “Milliy iqtisodiyotni jadal rivojlantirish va yuqori o‘sish sur’atlarini ta’minlash” 

bandining 21- maqsadida iqtisodiyot tarmoqlarida barqaror yuqori o‘sish sur’atlarini 

ta’minlash orqali kelgusi besh yilda aholi jon boshiga YaIMni 1,6 baravar va 2030-yilga borib 

aholijon boshiga to‘g‘ri keluvchi daromadni 4 ming AQSh dollaridan oshirish hamda “daromadi 

o‘rtachadan yuqori bo‘lgan davlatlar” qatoriga kirish uchun zamin yaratish belgilangan [2]. 

Yalpi hududiy mahsulot (YAHM) odatda hududlarning ijtimoiy-iqtisodiy 

rivojlanishining bazis indikatori bo‘lib, u maʼlum bir vaqt oralig‘ida hududdagi iqtisodiy 

proporsiyalarni va ishlab chiqarilgan mahsulot va xizmatlarning miqdoriy natijalarini 

ifodalaydi. Yalpi hududiy mahsulot (YAHM) ning afzalliklaridan biri shundaki, u nafaqat ma'lum 

bir mintaqaning iqtisodiy taraqqiyotini baholash, balki mamlakat ichidagi barcha hududlar 

o‘rtasidagi rivojlanish dinamikasini taqqoslash va ularni milliy ko‘rsatkichlar bilan taqqoslash 

imkonini beradi. YAHM hududdagi korxona va tashkilotlar faoliyatining pirovard natijalarini 

qiymat ko‘rinishida ifodalaydi. Mamlakatning iqtisodiy faoliyati natijalarini xarakterlashda 

yalpi ichki mahsulot (YAIM) ko‘rsatkichidan foydalaniladi. Maʼlumki, YAHM va YAIM bir-biri 

bilan miqdoriy jihatdan mos tushmaydi. YAHM mamlakatning maʼmuriy hududida yaʼni, 

viloyatlar, Toshkent shahri va Qoraqalpog‘iston Respublikasi faoliyati natijalarini ifodalaydi. 

Mamlakat yalpi ichki mahsuloti yalpi hududiy mahsulotlar yig‘indisidan ko‘p. Chunki, YAIM 

YAHMlar bilan birga mamlakatga tegishli bo‘lgan, hududlarga tarqatilmaydigan tarmoqlarda 

vujudga keladigan qo‘shilgan qiymatni o‘z ichiga oladi (O‘zbekiston havo yo‘llari, O‘zbekiston 

temir yo‘llari, davlat boshqaruvi, mudofaa va boshqalar). 

Mintaqalarga birlashgan respublikamizdagi har bir hududning salohiyatidan yetarli 

darajada foydalanish lozim. Xususan, Andijon viloyati mintaqasida iqtisodiy salohiyat sohaning 

rivojlanishi bilan bog‘liq. Chunki, Andijon viloyati iqtisodiyotining rivojlanishi respublikamiz 

iqtisodiyoti va uning tovar va xizmatlar bozori sektorida muhim o‘rinni egallaydi. Viloyatning 

muhim iqtisodiy ko‘rsatkichlari qatoriga YaHM, sanoat, iste’mol tovarlari, qishloq, o‘rmon va 

baliqchilik xo‘jaligi, investitsiyalar, qurilish ishlari, chakana tovar aylanishi, xizmatlar, eksport 

va import kabilar kiradi. Ko‘rsatkichlar mutloq va nisbiy o‘zgarishlar asosida tahlil qilinib, 

bozorning rivojlanish omillari aniqlanadi.  

Mavzuga oid adabiyotlar tahlili. T.Burmenko ta’kidlashicha, hozirgi kunda agarda 

xizmatlar sohasida YaMMning 65,0 foizdan kam qismi yaratiladigan bo‘lsa, bunday 

mamlakatlar rivojlangan mamlakatlar qatoriga kiritilmaydi [3]. YaHMning asosiy tarkibi bozor 

samaradorligining elementi bo‘lgan xizmatlar hajmiga bog‘liq. 

Ba’zi manbalarda keltirilishicha, hudud uchun YaHMni tuzish uchun mintaqa aholisi to‘g‘ 

risidagi ma’lumotlarni to‘plash kerak [4]. YaHM mintaqaning barcha iqtisodiy ko‘rsatkichlari 

samaradorligiga bog‘liqdir. 

Hudud iqtisodiyotini samarali boshqarishsiz hududni muvaffaqiyatli ijtimoiy-iqtisodiy 

rivojlantirish mumkin emas. O‘z navbatida, mintaqa iqtisodiyotini boshqarish samaradorligini 

oshirish uchun iqtisodiy matematik modellashtirish va uning rivojlanishini prognozlashdan 

foydalanish muhim ahamiyatga ega bo‘lib, iqtisodiy boshqaruvning optimal strategiyalarini 

ishlab chiqishga yordam beruvchi xarajatlarga asoslangan qarorlar qabul qilish imkonini 

beradi. Ushbu maqsadga erishish yo‘lida N.S.Sadovin, T.N.Kokotkina, T.G.Barkalova and Evgeny 

I.Tsaregorodseva fikricha, YaHMni shakllantirishni matematik modellarini yaratish maqsadga 

muvofiqdir [5]. Natijada, YaHM orqali turli hisob-kitoblar orqali iqtisodiy samaradorlikni 

oshirish imkoni yaratiladi. 

V.Klyunya, S.Balyukning fikricha, jahon nazariyasi va amaliyotida YaHM – bu ma’lum bir 

hududning iqtisodiy faoliyat turlari bo‘yicha yalpi qo‘shilgan qiymat yig‘indisi bo‘lib, u 

mamlakat YaIM yoki yalpi milliy mahsulot (YaMM)ga o‘x_shash, makroiqtisodiy darajada qaysi 

ko‘rsatkich hisoblanishiga bog‘liq [6]. Iqtisodiy faoliyatni amalga oshirish orqali bozor 

samaradorligini ta’minlash mumkin 

V.Bochkoning fikricha, YaHM mintaqaning iqtisodiy faoliyati, uning ko‘rsatkichlarining 

umumiy ko‘rsatkichi bo‘lib, ushbu hududda ishlab chiqarilgan mahsulot va xizmatlarning yangi 

yaratilgan qiymatini tavsiflaydi [7]. Mahsulot va xizmatlar bozor samaradorligining muhim 

elementi bo‘lib, uning samaradorligini oshirishni belgilaydi.  

B.T.Salimov, B.B.Salimov, G.R.Madraximovaning fikrlaricha, YaHMni ijobiy tomoni 

shundaki, uning yordamida nafaqat aniq bir hududning iqtisodiy rivojlanishini baholash 

mumkin, balki respublikadagi barcha hududlar rivojlanish dinamikasini o‘zaro taqqoslash bilan 

birga ularni mamlakat ko‘ratkichlari bilan ham taqqoslama tahlilni amalga oshirish mumkin 

[8]. Mazkur yondashuvlarga ko‘ra, YaHMni oshirish masalasi turli mintaqalarda tovar va 

xizmatlar bozori samaradorligini oshirishga ta’sirini belgilaydi. 

Nazarov SH.X takidlashicha hududning asosiy ko‘rsatkichlari, hududning 

raqobatdoshligini baholash va uni oshirish bilan bo‘g‘liq hisoblanadi[9]. Olimjonov O.O fikriga 

ko‘ra hududlarning barqaror rivojlanishiga to‘sqinlik qilayotgan muammolar va 

nomutanosibliklardan biri sifatida YAHM ko‘rilgan[10]. Gusarova O.M fikricha YAHMni 

o‘sishida investitsiya omilini muhimligi takidlangan[11]. 

Tadqiqot metodologiyasi. Mazkur tadqiqot ishida mintaqadayalpi hududiy mahsulot 

samaradorligini oshirishning yo‘llarini aniqlash maqsadida tahlil va sintez, shuningdek qiyosiy 

usullaridan foydalanildi.  

Tahlil va natijalar. Andijon viloyatida bozor samaradorligini oshirishga qaratilgan 

iqtisodiy salohiyatini ko‘rsatuvchi ko‘rsatkich – YaHM hajmi hisoblanadi. Ushbu ko‘rsatkich 

hajmi 2022- yilda 54464.0 mlrd. so‘mni tashkil etib, 2021-yilga nisbatan 8.6%ga o‘sdi, 

Iqtisodiyotning asosiy tarmoqlarida kuzatilgan o‘sish sur’atlari va viloyatning iqtisodiy 

salohiyatini aniqlashda YaHM o‘sishida asosiy omil bo‘lib xizmat qiladi. 

2018-2022 yillarda YAHM o‘sishida tarmoqlarning hissasi 

(Jamiga nisbatan foizda %)[12] 

1-jadval 

 Qishloq,o‘rmon va 

baliqchilik 

xo‘jaligi 

     Sanoat     Qurilish Xizmatlar 

2022 41.3 23.4 5.6 29.7 

2021 43.3 20.1 5.8 30.8 

2020 42.7 22.9 5.6 28.8 

2019 43.2 23.6 4.8 28.4 

2018 44.7 22.4 4.8 28.1 

Jumladan, 2022-yilda qishloq, o‘rmon va baliqchilik xo‘jaligi sohasi 103,5 foiz (umumiy 

ulushning 41,3 foizi), xizmatlar sohasi 106.2 foiz (umumiy ulushning 29.7 foizi) va sanoat 

sohasi 122.6 foiz (umumiy ulushning 23,4 foizi) ni tashkil qildi. Shu yilda viloyatning YaHM 

o‘sish sur’atiga asosiy ta’sir qiluvchi omillar bo‘lib, sanoat (ishlab chiqarish indeksi 122.6 foiz) 

va qurilish (o‘sish sur’ati 107,2 foiz) tarmoqlari hissasiga to‘g‘ri keladi. Lekin, bu ko‘rsatkichlar 

shu hududda yashovchi aholi ehtiyojini qondiradigan miqdorda qishloq xo‘jaligi mahsulotlarini 

ishlab chiqarish yetarli darajada deb aytsak noto‘g‘ri bo‘ladi. Bugungi kunda go‘sht, sut, 

kartoshka va boshqa mahsulotlarning narxlarini yuqoriligi, ularni yetishtirish aholi talabining 

o‘sishidan orqada qolayotganligidan dalolat beradi. 

Aholi jon boshiga hisoblangan YAHM 16564,0 ming so‘mni tashkil etdi. Va 2021-yilga 

nisbatan 6,4% ga o‘sdi. Bu ko‘rsatkich 2018-yilda 8889,4ming so‘mdan 2022-yilda 16564.0 

ming so‘mga oshgan. 

2018-2022 yillarda YAHM o‘sishida tarmoqlarning hissasi 

(Jamiga nisbatan foizda %)[12] 

 2-jadval 

 YAHM Qishloq,o‘rmon 

va baliqchilik 

xo‘jaligi 

Sanoat Qurilish Xizmatlar Mahsulotlarga 

sof soliqlar 

2022 8.6 1.5 4.4 0.4 1.9 0.4 

2021 4.8 1.8 -0.3 0.5 2.6 0.2 

2020 2.7 0.6 1.4 0.4 0.0 0.3 

2019 5.8 1.2 3.2 0.0 1.2 0.2 

2018 9.6 3.1 4.2 0.9 1.1 0.3 

 

YaHM hajmi 2021-yilga nisbatan 2022-yilda 8.6%ga o‘sdi va bu o‘sishni tarmoqlar 

bo‘yicha tahlil qilganda sanoatning ulushi eng yuqori ko‘rsatkichni 4,4% ni tashkil etdi. Keyingi 

o‘rinlarda xizmatlar sohasining ulushi (1.9%), qishloq,o‘rmon va baliqchilik xo‘jaligi tarmog‘i 

ulushi(1,5%) salmoqli o‘rinni egallagan. 

YAHM barqaror o‘sishini taʼminlashda uning tarmoq tarkibi va tarkibiy qismlarining 

o‘zgarishini o‘rganish muhim o‘rin tutadi. 3- jadvalda YAHMning tarmoqlar bo‘yicha tarkibi 

keltirilgan. 

2018-2022 yillarda YAHM hajmi, mlrd. so‘m [12] 

3-jadval 

 

 YAHM Qishloq,o‘rmon 

va baliqchilik 

xo‘jaligi 

  Sanoat Qurilish Xizmatlar Mahsulotlarga 

sof soliqlar 

2022 54 464.0 21 544.9 12 208.8 2 926.3 15 528.5 2 255.5 

2021 43 332.5 18 232.0 8 450.2 2 454.5 12 983.9 1 211.9 

2020 38 008.5 15 485.1 8 289.3 2 042.9 10 435.3 1 755.9 

2019 33 581.3 14 006.6 7 662.6 1 563.7 9 191.9 1 156.5 

2018 27 017.7 11 792.5 5 910.8 1 264.5 7 415.4 634.5 

 

Jadvaldan ko‘rish mumkinki, 2022-yilda 2021-yilga nisbatan YAHM hajmi 

11131,5mlrd.so‘mga oshib, 54464.0 mlrd.so‘mga yetdi. Bu o‘sishni tarmoqlar bo‘yicha tahlil 

qilganda qishloq,o‘rmon va baliqchilik xo‘jaligining ulushi 3312.9 mlrd.so‘mni, sanoatning 

ulushi 3758,6 mlrd.so‘mni, qurilish sohasining ulushi 471,8 mlrd.so‘mni, xizmatlar sohasining 

ulushi 2544,6 mlrd.so‘mni va mahsulotlarga sof soliqlar ulushi esa 1043.6 mlrd.so‘mni tashkil 

etdi. Shuni taʼkidlash joizki, qurilish sohasining YAHMdagi ulushining pastligi YAHMni o‘sish 

surʼatini pasayishiga olib kelishi mumkin, chunki u YAHMni umumiy o‘sish darajasini 

taʼminlovchi lokomotiv hisoblanadi. 

Xizmatlar sohasini qaraydigan bo‘lsak, bu yerda ijobiy tendetsiyani kuzatish mumkin. 

Ushbu hududda xizmatlar sohasi o‘sgan. Xizmatlar sohasini rivojlantirishda Xorijiy 

tajribalardan foydalanib istiqbolli sohalarni aniqlab ularni rivojlantirishga eʼtiborni qaratish 

lozim deb o‘ylaymiz. Bunday sohalar sifatida quyidagi bozor xizmati sohalarni ajratib ko‘rsatish 

mumkin: 

•transport sohasi; 

•axborot texnologiyalari xizmati; 

•sog‘liqni saqlash, fizik madaniyat; 

•xalq taʼlimi (xususiy bog‘cha, xususiy maktablar va boshqa xizmat turlari); 

•kommunal xo‘jaligi; 

•savdo va ovqatlanish sohasi; 

•sug‘urta; 

•ko‘chmas mulk bo‘yicha operatsiyalar. 

Bozor xizmatlari sohasi viloyat tuman markazlarida yaxshi rivojlanish imkoniyatiga ega. 

Bunga asosiy taʼsir etuvchi omillarga aholi soni, ularning daromadlari, korxona va tashkilotlar 

sonining ko‘pligini kiritish mumkin. 

Xulosa va takliflar. Ayni paytda hukumatimiz tomonidan ishlab chiqarishni 

ko‘paytirish va iqtisodiyot resurslarini diversifikatsiyalashga katta e’tibor qaratilmoqda. 

Zamonaviy tarmoqlarda sanoatni rivojlantirishga ko‘maklashish, xomashyoni keng ko‘lamda 

qayta ishlash va sanoat ishlab chiqarishiga ilg‘or texnologiyalarni joriy etishga harakat 

qilinmoqda. Maqsad sanoat korxonalarining samarali ishlashiga ko‘maklashish va chuqur 

ishlab chiqarish amaliyotini joriy etishga ko‘maklashishdir. Shu nuqtai nazardan qaraganda 

barcha hududlarda sanoat ishlab chiqarishni kengaytirish, uning YAHMdagi ulushini oshirishga 

qaratilgan dasturlarni ishlab chiqish va amalga oshirish asosiy yo‘nalishlaridan biri 

hisoblanadi. Bu yerda, bozor talabi bilan taminlangan, import o‘rnini bosuvchi sanoat 

tovarlarini ishlab chiqarish va mahalliylashtirish asosida sanoat tovarlarini ishlab chiqarishni 

yo‘lga qo‘yish, sanoat mahsulotlarini ishlab chiqaruvchi istiqbolli kichik biznes va xususiy 

tadbirkorlik subyektlarini tanlash asosida ularni qo‘llab-quvvatlash, ularga xizmat ko‘rsatuvchi 

infratuzilmani rivojlantirish, viloyatda kichik sanoat zonalarini barpo etish va ularni 

rivojlantirish bo‘yicha dasturlar ishlab chiqish sanoatni rivojlantirishning asosiy yo‘nalishlari 

hisoblanadi. Viloyatga to‘g‘ridan-to‘g‘ri xorijiy investitsiyalarni jalb qilish, xorijiy hamkorlar 

bilan birga qo‘shma korxonalarni barpo etish yangi raqobatbardosh mahsulotlarni ishlab 

chiqarishga zamin yaratadi. 

•viloyatning mamlakat YAIMdagi ulushni, YAHMning o‘sishi dinamikasi ko‘rsatkichlari, 

viloyatning mamlakat iqtisodiyotida tutgan o‘rni, ularning iqtisodiy rivojlanishi to‘g‘risida 

dastlabki xulosalar qilishga imkon yaratadi. 

•viloyatda aholi jon boshiga to‘g‘ri keladigan YAHM ko‘rsatkichi viloyat iqtisodiyotining 

rivojlanish dinamikasining faolligini aniqroq ko‘rsatadi. 

•aholi jon boshiga to‘g‘ri keladigan YAHM miqdorini mamlakat miqiyosida aholi jon 

boshiga to‘g‘ri keladigan YAIM miqdoriga nisbatan indeksi ko‘rsatkichlari va ularning 

dinamikasi hududlarning mamlakat ko‘rsatkichidan yuqori bo‘lgan hududlarga, yaʼni aholi jon 

boshiga to‘g‘ri keladigan YAHMning o‘sishi respublikaga nisbatan yuqoriligini bildirsa, past 

bo‘lishi depressiv hududlarni aniqlashga yordam beradi va bu maʼlumotlar hududlarda 

sanoatni rivojlantirish bo‘yicha dasturlar ishlab chiqishda muxim boshlang‘ich malumot bo‘lib 

xizmat qiladi. 

• YAHMning tarmoqlar tarkibi va ularning o‘zgarish ko‘rsatkichlari taxlili natijalari 

sanoat ishlab chiqarish, qishloq, o‘rmonchilik va baliqchilik xo‘jaligini, qurilish va xizmat 

ko‘rsatish sohalarining rivojlanishi qanday nisbatda ekanligi bo‘yicha xulosa chiqarishga va 

ularni maqsadga muvofiq .nisbatda rivojlantirish dasturlarini ishlab chiqishga asos bo‘lib 

xizmat qiladi. 

Andijon viloyati mintaqasida tovarlar va xizmatlar bozori samaradorligini oshirish 

YaHMga bevosita bog‘liq bo‘lib, uning o‘zgarishiga ta’sir qiladi. Ushbu o‘zgarish ijobiy 

ahamiyatga ega bo‘lib, YaHM hajmini oshirishga xizmat qilishi lozim. Mintaqada tovarlar va 

xizmatlar bozori samaradorligini oshirishning yalpi hududiy mahsulotga ta’sirini aniqlashni 

yanada takomillashtirish uchun quyidagi chora-tadbirlarni amalga oshirish maqsadga muvofiq: 

 - mintaqada tovarlar ishlab chiqarish va xizmatlar ko‘rsatish hajmini yanada oshirish;  

- mintaqaning eksport potensialini oshirishni ta’minlash; 

 - mintaqa iqtisodiyotida bozor monitoringini ishlash tizimini rivojlantirish;  

- tovar ishlab chiqaruvchi va xizmat ko‘rsatuvchi korxonalarni klaster tarmog‘iga 

birlashishini ta’minlash; 

 - bozor samaradorligi va uni oshirishga qaratilgan konsepsiyalarni rivojlantirish va h.k. 

